
Bismillahirrahmanirrahim,

Assalamualaikum Warahmatullahi Wabarakatuh dan Salam Sejahtera.

Alhamdulillah, setinggi-tinggi kesyukuran kita panjatkan ke hadrat Allah
SWT kerana dengan izin-Nya, kita dapat bersama-sama pada malam
yang penuh bermakna ini bagi menyempurnakan Majlis Penutup
Pertandingan Pidato Piala Pengerusi MARA 2026.

Hadirin sekalian,

Malam ini bukan sekadar kita menutup sebuah pertandingan. Malam ini
kita menyaksikan lahirnya suara—suara anak-anak MARA yang berani,

berfikir dan mempunyai pendirian.

Dan daripada suara-suara inilah...akan lahir pemimpin masa hadapan

negara.

Sepanjang pertandingan ini, daripada 102 penyertaan dari seluruh
Institusi Pendidikan MARA, kita telah menyaksikan perjalanan yang
cukup bermakna disaring kepada 40 finalis terbaik, dan malam ini kita
berada di kemuncaknya dengan 16 finalis terbaik, terdiri daripada 8 wakil

kategori Kolej dan 8 wakil kategori MRSM.

Ini membuktikan bahawa anak-anak MARA bukan sahaja mempunyai
iImu,
tetapi juga mempunyai keyakinan untuk tampil ke hadapan dan

memimpin.

Lebih penting, kita juga melihat penyertaan daripada institusi berteraskan
TVET.



Saya ingin tekankan kita tidak lagi boleh melihat pelajar TVET hanya

sebagai tenaga kerja teknikal.
Kita mahu melahirkan generasi yang:

« mahir dengan kemabhiran teknikal,
. tajam dengan pemikiran,

. dan berani menyuarakan idea serta memimpin perubahan
Inilah yang kita maksudkan sebagai TVET Leadership.
Kepada para pelajar yang saya banggakan,

Di sini, saya ingin merakamkan setinggi-tinggi penghargaan kepada
pelajar-pelajar MRSM yang terus membuktikan kecemerlangan mereka,

termasuk pencapaian cemerlang dalam keputusan SPM baru-baru ini.

Kecemerlangan ini bukan titik akhir, tetapi perlu dijadikan pemangkin
untuk terus melakar kejayaan yang lebih besar bukan sahaja dalam

akademik, tetapi juga dalam kepimpinan dan pembinaan sahsiah.

Hari ini mungkin anda berdiri sebagai peserta, tetapi esok anda mungkin

berdiri sebagai pemimpin, jurutera, usahawan atau pembuat dasar.

Jangan pernah takut untuk bersuara.
Jangan pernah meragui idea anda.
Dan jangan sesekali menghadkan potensi diri anda.

Ingat - dunia hari ini tidak mencari siapa yang paling sempurna,

tetapi siapa yang berani mencuba, berani gagal dan bangkit lebih kuat.

Kepada ibu bapa yang dihormati,



Terima kasih kerana menjadi tulang belakang kepada kejayaan anak-

anak ini.

Di sebalik setiap pelajar yang berdiri di pentas malam ini, ada doa seorang
ibu,

ada pengorbanan seorang ayah.

Teruskan menyokong, teruskan percaya — kerana keyakinan tuan-tuan

dan puan-puan adalah kekuatan terbesar mereka.
Hadirin yang dihormati,

Saya juga ingin merakamkan setinggi-tinggi penghargaan kepada semua

rakan strategik dan penaja:

Bank Simpanan Nasional (BSN) selaku Rakan Strategik Platinum,
serta Penerbit Mahir, BHPetrol, Spectra Global Security, Rural Capital

Berhad, muafakatPAY dan Cremiu.

Dengan capaian program yang mencecah lebih 160,000 penonton,
sokongan anda bukan sahaja memberi impak kepada program ini, tetapi

juga menyumbang kepada pembinaan generasi masa hadapan negara.

Tidak dilupakan kepada MUAFAKAT MARA Malaysia, Bahagian
Pendidikan Menengah MARA dan Bahagian Pendidikan Tinggi MARA,
guru-guru serta seluruh warga kerja yang telah bertungkus-lumus

menjayakan program ini.



Hadirin sekalian,

Sebelum saya mengakhiri ucapan, saya ingin tinggalkan tiga pesanan

penting kepada anak-anak MARA:

. Beranilah bersuara kerana suara anda mampu mengubah dunia

. Berfikirlah secara kritis kerana masa depan memerlukan pemimpin
yang bijaksana

« Yakinlah untuk memimpin kerana suatu hari nanti, negara ini akan

memerlukan anda
Akhir kata,

MARA akan terus komited untuk melahirkan generasi yang bukan sahaja

cemerlang akademik, tetapi juga mempunyai nilai, suara dan kepimpinan.

Dengan lafaz Bismillahirrahmanirrahim, saya dengan ini merasmikan

penutupan Pertandingan Pidato Piala Pengerusi MARA 2026.

“Hari ini kita mendengar suara mereka di pentas ini... esok kita akan
melihat mereka berdiri di hadapan dunia, bukan sekadar sebagai peserta,

tetapi sebagai pemimpin yang menentukan arah masa depan negara.”
Sekian, terima kasih.

Wabillahi taufig walhidayah, wassalamualaikum warahmatullahi

wabarakatuh.



